ՀԻՄՆԱՎՈՐՈՒՄ

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Համաձայն Հայաստանի Հանրապետության կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության 2022 թվականի պետական բյուջեի «Առողջապահություն» բաժնի ծրագրերի բժշկական ծառայությունների շրջանակներում իրականացվել են վերահաշվարկներ, կանխատեսումներ՝ հաշվի առնելով ընթացիկ տարվա ընթացքում բժշկական կազմակերպությունների կողմից փաստացի կատարած և էլեկտրոնային առողջապահության համակարգ մուտքագրած ծառայությունները: 
Կանխատեսումների համար հիմք է ընդունվել պետական պատվեր իրականացնող բժշկական կազմակերպությունների կողմից 2022 թվականի ընթացքում մինչև մարտի 31-ը ընկած ժամանակահատվածում կատարված աշխատանքների վերաբերյալ էլեկտրոնային առողջապահության համակարգ մուտքագրած և առողջապահության նախարարության կողմից ընդունված հաշվետվությունների վերլուծությունը: 
Ընթացիկ իրավիճակը և խնդիրները
Բյուջետային միջոցները արդյունավետ օգտագործելու և ներկայումս որոշ միջոցառումների մասով առաջացած ֆինանսավորման խնդիրները լուծելու նպատակով Նախագծով առաջարկվում է կատարել 4-րդ եռամսակի համար հատկացված գումարների տեղաշարժ ինը ամիս: 
Մասնավորապես`
1.  «Երեխաների բժշկական օգնության ծառայություններ» միջոցառում` 200,0 մլն դրամ: 
2. «Մտավոր, հոգեկան (վարքագծային), լսողական, ֆիզիկական (շարժողական) և զարգացման այլ խանգարումներով երեխաների գնահատման և վերականգնողական բուժման ծառայություններ» միջոցառում` 70,0 մլն դրամ: 
3. «Ամբուլատոր-պոլիկլինիկական բժշկական օգնության ծառայություններ» միջոցառում` 300,0 մլն դրամ: 
4. «Անհետաձգելի բժշկական օգնության ծառայություններ» միջոցառում` 150,0 մլն դրամ: 
5. «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառում` 840,0 մլն դրամ:  
6. «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառում` 3440,0 մլրդ դրամ: 
7. «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառում` 200,03 մլն դրամ: 
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցումն է, ինչպես նաև ինսուլինային անալոգների և մարդկային ինսուլին դեղերի անխափան ապահովումը: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել որակյալ բժշկական օգնության ծառայություններով, ինչպես նաև ինսուլին դեղով:  
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունուման արդյունքում պետական բյուջեում կամ տեղական ինքնակառավարման մարմինների բյուջեներում ծախսերի և եկումուտների էական ավելացումներ կամ նվազեցումներ չեն առաջանա: 
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող բժշկական օգնության ծառայությունների առավել հասանելիությունը և մատչելիությունը, ինչպես նաև դեղապահովման անընդհատությունը: 

